
1. SARRERA
Zumaiako Udalak duen Gaztegune nerabeen (12-17 urte bitarteko) sustapenerako zerbitzuan behar bereziak dituzten nerabeen erabilera zehazteko protokoloa da hemen jaso dena.

Behar bereziak dituzten zenbait nerabe, egun, zerbitzuaren erabiltzaileak dira, eta nerabeei zerbitzu egokiago bat eskaintzeko beharrak eragin digu auzi hauetarako protokolo bat garatu behar izatea. Orokorrean, hezitzaileek egiten dute Gazteguneko erabiltzaileen diagnostikoa, erabiltzaile horiei egokitutako lanketa egiteko. Behar berezien auzian, diagnostikoa egiteko. Ikusi dugu  ez dela nahikoa Gazteguneko behaketa soilik egitea.
Horrez gain, ezin ahaztu dezakegu zerbitzuak izaera eta helburu jakin batzuk dituela. Zerbitzuak izaera publiko eta unibertsala badu ere, sustapenera bideratua dagoenez, bertako erabiltzaileei autonomia maila eskatzen diela. Zerbitzuak eskaintza eta baliabide mugatuak ditu, eta ahalik eta egokien erabili behar dira, zerbitzua modu egokian eskaintzeko erabiltzaile guztiei. 
Zerbitzuaren helburua da, berezko helburuak kontuan izanik, behar bereziak dituen nerabeari dagokion zerbitzu egokia eskaintzea, eta zerbitzuak nerabeari eskaini diezaizkiokeen baliabide egokienak zehaztea. 
Bestalde, Zumaiako Udalak honako helburua du: haurrei, nerabeei eta gazteei beren haurtzaroan, nerabezaroan eta gaztaroan garatzeko eta gozatzeko aukera egonkorra eta etengabea ematea, etapa horiek dituzten bi zentzuetan:

· Berezko balioa eta esanahia duen bizi-etapa gisa; hau da, etapa honetan nor bere bizitzako protagonista da, herritartasun-eskubideei lotuta dago eta ehundura sozialaren behar-beharrezko zati da.

· Gaitasun pertsonalak eta gizarte-loturak landuz, ikasiz eta indartuz, pixkanakako emantzipazio-prozesu bat izateko, hau da, heldutasunera arrakastaz eta asetasunez igarotzeko aukera ematen duen etapa gisa. Izan ere, heldutasunean lortzen da erabakiak hartzeko eta erabaki horiek bizi-proiektu pertsonal batean gauzatzeko autonomia-maila handiena.

Zumaiako nerabeen beharretan oinarritutako zerbitzua eskaintzea da administrazioak prozesu horretan laguntzeko duen bidea. Hori dela eta, abiapuntutzat hartu ditu honako helburuak:

Helburu nagusiak: 

· Nerabezaroa bizitzaren aro garrantzitsua izanik, garaiaz gozatzeaz gain, nerabea herritar aktibo gisa jarduteko baliabideak, laguntza, orientazioa ematea, hau da, Zumaian herritar aktibo gisa jardutea lortu.

· Aisialdiaz gozatzea modu aktiboan, era parte hartzailean, sortzailean, osasungarrian eta ongizate emozionalari lagunduz. 

· Euskara: hizkuntza normalizazioa bultzatzea, bai euskararen erabileran bai euskal nortasun eta kultura sustatuz.  

· Autonomia garatzea, nork bere burua antolatu eta kudeatzeko gaitasuna lortzea. 

· Neska eta mutilen arteko aukera berdintasuna bermatzea, bere gaitasun pertsonalak garatu eta erabakiak hartzeko, ohiko rolek sexuaren arabera ezartzen dituzten mugak izan gabe.

· Adin bereko kideekin lotura egonkor, atsegin eta erreferentziazkoak sortu eta sendotzea. 

· Gizarteratze harremanak garatzea. 

Helburu zehatzak: 

· Nerabeentzako zerbitzua, koadrila eta nerabe ezberdinen arteko topagune izatea sustatu. 

· Elkarbizitzaren eta errespetuaren balioak bultzatzea.

· Nerabeek aukeratutako zaletasunak sustatzea, sormena lantzea eta ekimenak bultzatzea. 

· Nerabeen parte hartze aktiboa sustatzea bai zerbitzuaren funtzionamenduan zein Zumaiako ekimenetan. Herriko azpiegitura nahiz gizarte egiturak ezagutaraztea eta horietaz baliatzeko ohiturak sortzea. Zumaiako elkartegintza ezagutu eta beraiekin elkarlana sustatzea. 

· Arriskuak kudeatzeko baliabideak eskaintzea. Prebentzio orokorra lantzea. 

Gaztegunearen helburuak  kontuan izanda, behar bereziak dituzten erabiltzaileak zerbitzura gerturatzen direnean abian jarriko diren urratsak azalduko dira modu laburrean.
2. INFORMAZIOAREN JASOKETA

Behar bereziak dituen erabiltzaile bat Gaztegunera hurbiltzen denean, hezitzaileen  lehenengo egitekoa izango da diagnostiko bat osatzea. Horretarako,  hainbat iturri erabiliko dira. 

1. Behaketa zuzena 
Ezinbestekoa da behar bereziak dituen nerabea behatzea . Horretarako hainbat adierazle izango ditugu kontuan, eta,  bi hilabeteko epean,  aztertuko dugu nerabearen jarrera.  Esandako adierazleak honakoak dira:

1. Autonomia maila (fisikoa, psikikoa, soziala)

2. Gizarte harremanen garapena, gaitasunak, besteekiko jarrerak: lan taldean nola moldatzen den…

3. Garbitasuna- autokontrola

4. Ekimena, parte-hartzea

5. Gustuko dituen ekintzak

6. Sormena

7. Beste gune hezitzaileetan nola moldatzen den (laguntzailerik behar duen…)

8. Beste zenbait

Behaketak hilabete eta erdi iraun dezake. Era berean, jasoko da noiz etortzen den, eta zenbat denboraz erabiltzen duen zerbitzua.

2. Ongizatearekin harremanetan jarri

Teknikaria Ongizateko Zerbitzuko arduradun teknikoarekin jarriko da harremanetan, nerabearen inguruko informaziorik baduen jakiteko. 

3. Ikastetxearekin elkarrizketa

Lehen behaketa astea pasa ondoren, ikastetxearekin hitzordua jarriko da. Hezitzaileek nerabearen behar eta zailtasunen inguruan informazioa jasoko dute. Irakasleari bere iritzia eskatuko zaio.  Beharrezkoa balitz, jarraipena egiteko bilerak zehaztu daitezke (beti, zehaztu beharko dira irakasleen izenak, guk erreferentetzat jotzeko)

4. Gurasoekin elkarrizketa

Ikastetxearen informazioa jaso ondoren, hezitzaileak gurasoekin elkarrizketatuko dira (hirugarren astean, alegia). Zerbitzuaren aurkezpena egingo zaie, eta helburuak, programazioa… azalduko zaizkie. Nerabearen inguruan behar duten informazioa jasoko dute. Gurasoengandik jasotako informazioa hausnartu egingo dugula azalduko zaie gurasoei. Hausnarketa amaitutakoan, berriro ere,  beraiekin,  teknikaria eta hezitzaileak harremanetan jarriko direla adieraziko zaie. Bitartean,  beharrezkoa balitz,  beraiekin edozein unetan biltzeko prest egongo garela azalduko diegu. 
5. Beste profesional edo baliabideen arduradunekin elkarrizketa

Kasuan kasu, nerabearen behar berezien inguruan informazio zehatza edo espezializatua jaso behar den auzietan, gaian adituak diren profesionalengana joko dute hezitzaileek. Herrian edo inguruko herrietan,  horrelako behar bereziak dituzten nerabeentzako baliabideen  inguruko informazioa jasoko dute. 

Jasotako informazioa idatziz islatuko dute barne fitxa batean, behaketa prozesua amaitzerakoan txosten batean jasotzeko.

3. AUZIAREN BALORAZIOA

Auziaren balorazioa honako bileren bidez egingo dugu:

- Teknikaria-hezitzaileak:
Bi hilabete horietan jasotako informazioa hezitzaileek teknikariari helaraziko diote txosten baten bidez. Teknikariak txostena aztertu ondoren, teknikariaren eta hezitzaileen artean erabaki beharko dute zerbitzua egokia den, hau da,  zerbitzuaren helburuak eta nerabearen beharrak bat datozen,  eta, bertan, aztertuko dute nerabearen beharrak erantzun ahal daitezkeen, zerbitzuak dituen baliabideak nahikoak diren, eta  zein erabilera gomendatzen den. Zerbitzua egokia ez den auzietan beste baliabide egokiago bat topatzen saiatuko gara. 
- Teknikaria-zinegotzia: 
Informazioa hezitzaileekin aztertu ondoren, teknikariak zinegotziari helaraziko dizkio beraiek ondorioztatutako konklusioak.

4. ERABAKIAREN JAKINARAZPENA

Prozesua amaitutakoan, prozesuan ateratako konklusioak  jakinaraziko diezkiegu bai gurasoei, bai ikasburuei. Gurasoekin eta ikasburuekin egin beharreko bileretan hezitzaile-koordinatzaileak  hartuko du parte, berak izan baitu harreman zuzena gurasoekin eta ikasburuekin. Beharrezkoa bada, teknikaria ere joango da. 

Eranskinak: 

- GURASOEKIN JARRAITU BEHARREKO GIDOIA

· Nerabearen testuingurua: norekin bizi den (gurasoak, senideak…), norekin konpontzen den hobeto…
· Datu medikoak: botikak, gogoan izan beharreko gaixotasunak.
· Jarduera eta harreman maila: zer egiten duen normalean bere aisialdian, zein diren bere gustuak eta interesak,  bakarrik aritzen den  jolasean, besteekin elkarlanean aritzen den, jartzen dizkioten arauak eta mugak errespetatzen dituen, beldurren bat baduen, harremanetarako zailtasun berezirik baduen…
· Psikomotrizitatea, hizkuntza eta arreta: mugikortasuna, mugak, ikusmen arazoak, arreta gordetzeko zailtasunak…
· Autonomia: bakarrik erabiltzen du garraio publikoa, bakarrik ateratzen da kalera…
· Beste zenbait.
- GAZTEGUNEKO ERABILTZAILEAREN INGURUKO HAUSNARKETA FITXA
	Zenbat egunetan egon da zerbitzuan eta bertan pasatzen duen denbora:


	Sexua:

	Izen eta Abizenaren lehen hizkiak: 


	Adina:

	Behaketa noiz hasi eta amaitu den: 


	

	Elkarrizketatuak: 




1 Nerabearen ezaugarri orokorrak eta jaso den informazio esanguratsua: 

2 Ondorioak: 

3 Proposamena: 
- PLANIFIKAZIOAREN DENBORALIZAZIOA: KRONOGRAMA
[image: image1.emf]Protokoloa  kronograman Arduraduna Parte hartzaileak 1 2 3 4 1 2 3 4 1 2

Behar bereziak dituen erabiltzailea hasi dela informatu Hezitzailea Teknikaria

Protokoloa abian jarriko den erabaki Teknikari Hezitzaile

Erabiltzailearen behaketa egin Hezitzaileak

Ongizatearekin harremanetan jarri Teknikari Ongizate

Ikastetxeari deialdia egin eta bilera prestatu Hezitzaileak

Ikastetxearekin bilera Hezitzaileak Ikastetxe

Gurasoei deialdia egin eta bilera prestatu Hezitzaileak

Gurasoekin bilera Hezitzaileak Guraso

Beste profesionalekin kontaktuan jarri behar den erabaki Hezitzaileak

Beste profesionalekin kontaktuan jarri Hezitzaileak gaiean adituak

Txostena idatzi Hezitzaileak

Teknikariari bidali Hezitzaileak

Kasua aztertu Teknikari Hezitzaileak

Zinegotziari proposamena luzatu Teknikari Zinegotzia

Gurasoei deialdia egin eta bilera prestatu Teknikari Hezitzaileak

Gurasoekin bilera Teknikari/Hezitzaileak


- 2 HILABETE: behaketa.

- ASTEBETE: hezitzaileek txostena egin.

- 2 ASTE: bilerak teknikaria-hezitzaileak eta teknikaria.zinegotzia.

- ASTEBETE: erabakia helarazi gurasoei eta ikasburuei.
1.hilabetea: behaketa                      2. hilabetea:behaketa

3. hilabetea: txostena, bilerak eta jakinarazpena

